
Postavljajuci pitanje: ,,Koje se opéenite, provjerljive tvrdnje mogu dati o svim medijima?*,
Marshall i Eric McLuhan (1988) nastojali su utvrditi ,,zakone medija“ koje ¢e mo¢i testirati,
dokazati ili opovrgnuti bilo ko, bilo gdje i bilo kada. Te ,,zakone* formulirali su kroz Cetiri pita-
nja koja se mogu postaviti pri pojavi ili u vezi sa bilo kojim ljudskim
artefakt-om/tehnologijom/medijem. Znacaj ove teorije neosporan je utoliko $to se njenom
primjenom mogu identificirati prosla, trenutna i barem djelimi¢no predvidjeti buduca kretanja
u vezi sa nekim ljudskim artefaktom/tehnologijom/medijem. S obzirom na sve raSireniju i
intenzivniju upotrebu web stranica/usluga za drustveno umrezavanje u svijetu, u ovom radu
primijenili smo navedenu teoriju upravo na te artefakte. Pozitivni aspekti su poboljSana i ubrzana
komunikacija i povezivanje ljudi, mogucnosti kreativnog izrazavanja, udruzivanje i borba za
zajednicke ciljeve, ali i zarada. Negativni aspekti kre¢u se od potencijalno loSeg utjecaja na
mentalno zdravlje korisnika, patoloSke ovisnosti, sve tezeg razlikovanja stvarnog i virtuelnog
svijeta, bivanja zarobljenim filter mjehuri¢ima, pa sve do ugrozavanja licnih podataka i

sigurnosti.

Kljuéne rijeci: tetrada; McLuhan; web stranice/usluge za drustveno umrezavanje; Facebook;

Instagram

1. UVOD - KO JE MARSAL MEKLUAN?

Nova elektronska meduzavisnost nanovo
sazdaje svet u liku globalnog sela.
(Mekluan 1973)

Nezaobilazno ime u komunikoloskoj znanosti je Marsal Mekluan (Marshall McLuhan,
1911-1980)!, kanadski profesor engleske knjizevnosti koji je postao jedan od najvaznijih
teoretiCara medija i komunikacija. Mekluan je 1964. izazvao veliku paznju svojim slo-
ganom: “Medij je poruka™. Time je tvrdio da stvarnost ne postoji izvan medija, to jeste
da mediji odreduju nase stavove i ponasanje, kao i organizaciju i funkcionisanje drustva.

,,U kulturi poput nase, odavno naviknutoj na dijeljenje i razdvajanje svega kao nacin kontrole,
podsjecanje da je u operativnom i prakticnom smislu medij poruka djeluje katkad pomalo
zastrasujuce. To jednostavno znaci da osobne i drustvene posljedice svakoga medija — to jest,
svakog naSeg produzetka — proizlaze iz novih razmjera $to ih u naSe poslove uvodi svaki nas

produzetak, ili svaka nova tehnologija. (McLuhan 2008: 13)

Mediji su za njega bili vise od kanala za prenos sadrzaja — oni su sveobuhvatno
okruzenje, galaksije u kojim zivimo (Stalder 2018). Sustina tvrdnje da je medij poruka
jeste to da vrsta (priroda) medija viSe utjece na njegovu strukturu, nego sadrzaj poruka
koji se putem tog medija distribuiraju. Levinson (2004), medutim, naglasava da ova
Mekluanova tvrdnja ne znaci da je sadrzaj poruka beznacajan.

Mekluan je u sukcesiji razvoja drustva podijelio razvoj medija u tri faze (prema
Tomi¢ 2003):

- 1 faza: audio-taktilna kultura, izoStrenost sluha i govor kao predominantna
forma ljudskog opstenja;

- 1II faza: vizuelne kulture, dominacija cula vida, po¢inje pojavom fonetskog
pisma a puni zamah dobija otkricem Stampe;

- III faza: pojava elektronskih medija, povratak audio-taktilnoj kulturi i us-
postavljanju ,,globalnog sela“ .

Sintagma globalno selo, kojom je Mekluan opisivao svijet u kojem mediji u
trenutku prenose informacije milionima ljudi, smatra se vizionarskom, jer je njome

1 Marshall Who?, dostupno na: https://www.marshallmcluhan.com/biography/ , pristup: 22. 10. 2023.

2 Knjiga Understanding Media objavljena je 1964. godine, a fokusira se na medijske u¢inke koji prozimaju
drustvo i kulturu.

predvidio razvoj interneta 30 godina prije nego je nastao (Nuhanovi¢ 2010; Adam
2016). U svojim promis$ljanjima Mekluan je pretrpio veliki utjecaj francuskog filozofa
i teologa Tejarda d’ Sardana (Teilhard de Chardin), autora znadajne knjige The Future
of Man (Gir 2011). Gir podsjeca da je Mekluan istrazivao moguénosti koje pruzaju
digitalne tehnologije, a posebno ga je zanimala mo¢ preobrazaja koju sobom nose
medijske tehnologije. Mekluanova teza da su mediji covjekovi produzeci, tj. da nas
mediji produzavaju u prostoru i vremenu, jedna je od onih koju bez sumnje mozemo
potvrditi kao ¢injeni¢no stanje nasih zivota danas. Rijecju, za neke se tehnologije, poput
mobilnog telefona, danas kaze da su naSe digitalne pupcane vrpce koje digitalnu
infrastrukturu povezuju sa nasim tijelima (Harkin n. d. prema Cejko 2019).

Znacajna je i teorija tetrada medijskih efekata oca i sina MarSala i Erika Mekluana
(1988), kojoj u ovom radu posvecujemo posebnu paznju.

2. TETRADA MEDIJSKIH EFEKATA — TEORIJA
MARSALA I ERIKA MEKLUANA

Marsal 1 Erik Mekluan u knjizi Laws of Media (1988) pojasnjavaju da su, traze¢i nacine
kako definirati zakone medija, odnosno postavljaju¢i pitanje ,,Koje se opéenite, pro-
vjerljive tvrdnje mogu dati o svim medijima?“, nastojali utvrditi ,,zakone* koje ¢e mo¢i
testirati, dokazati ili opovrgnuti bilo ko, bilo gdje i bilo kada. Tako su, vrSe¢i zapravo revi-
ziju knjige Razumijevanje medija (usp. Weber Dall’ Agnese et al. 2020), dosli do 4 kljucna
pitanja koja se mogu postaviti pri pojavi bilo koje nove tehnologije/medija/artefakta:

1. Sta pobolj$ava/pojacava (eng. enhance)?
Kao ljudska ekstenzija, svaka tehnologija prosiruje ili pojacava sposobnost
bilo kojeg korisnika. Sta poboljiava, intenzivira, omoguéava ili ubrzava?

2. Sta ¢ini zastarjelim ili §ta zamjenjuje (eng. obsolesce)?
Kada je jedno podruéje iskustva poboljsano ili intenzivirano, drugo je smanje-
no ili paralizovano. Koje je prethodno stanje uklonjeno iz fokusa paznje ili
zamagljeno novim medijem/artefaktom/tehnologijom?

3. Sta vraca, a §to je bilo zamijenjeno (eng. retrieve)?
Koje radnje, usluge i karakteristike prethodnih okruzenja se vracaju ili se
preuzimaju novim medijem/artefaktom/tehnologijom?

4. Sta proizvodi/postaje kada dostigne svoj maksimum (eng. reverse)?
Kada se gurne do granica svog potencijala, medij/artefakt/tehnologija tezi da
preokrene svoje originalne karakteristike. Sta se proizvodi ili §ta postaje kada

se dovede do ekstrema? Ili, koliki je preokretni potencijal objekta koji se
analizira?

REVERSE
how does it flip
when pushed?

ENHANCE
what does
it amplify?

// >4
MEDIUM
/ :
RETRIEVE /" OBSOLESCE
what does it / what does it
bring back? obsolese?

Tetrad of Media Effects
MecLuhan (1988)

Iustacija 1: Tetrad of Media Effects (McLuhan 1988)?

Odgovorima na ova pitanja, tvrde otac i sin Mekluan, mogu se identificirati efekti
koje ta nova tehnologija ili medij imaju u drustvu, tj. tetrada se moze koristiti da se
identificiraju prosla, trenutna i barem djelimicno predvide buduca kretanja u vezi sa
odredenom tehnologijom ili medijem. Gow (2001) pojasnjava da je tetrada zapravo
hermeneuticki alat za koji je Mekluan vjerovao da bi se mogao koristiti za kriticku
analizu svih ljudskih artefakata. Vrlo je znaCajno da se sva Cetiri pitanja/aspekta
posmatraju istvoremeno (nema hijerarhijskog odnosa medu njima), a takoder za svako
od ovih pitanja ne postoji samo jedan odgovor. To je naglasio Erik Mekluan u knjizi
The lost tetrads of Marshall McLuhan (2017), porucuju¢i da ¢ak i kada smatramo da
smo dobili jasan odgovor, treba da postavimo pitanje: ,,Sta jo§? Levinson (2004:
190) pojasnjava: ,,Jedna opc¢a lekcija ovdje — jedna od nekoliko op¢ih lekcija o
primjeni tetrade i kako izvu¢i najvecu korist od njih — je da su Cetiri efekta tetrade
rijetko singularna. Umjesto toga, dati mediji obi¢no poboljSavaju, zastarevaju, vracaju

3 Dostupno na: https://leepooiye.wordpress.com/2017/09/09/tetrad-omedia-effect-marshall-mcluhan/ , pristu-
pljeno: 20. 09. 2023. godine

i preokre¢u se u mnoge stvari. Nadalje, viSe od jednog medija moze poboljsati,
zastarjeti, preuzeti ili preokrenuti u istu stvar.

U nastavku ¢emo predstaviti nekoliko primjera primjene tetrade na razlicite
ljudske artefakte, kako bismo ilustrirali da se ova teorija moZze primjenjivati i na
nemedijske artefakte (McLuhan 2017).

a) Grad

1. Pojacava centraliziranje svih ljudskih aktivnosti.
2. Zastarijeva selo, ruralno.

3. Vrac¢a homeostazu, vrevu.

4. (Pre)okrece se u predgrade; slom centralizma.

b) Prozor

1. Pojacava podjelu izmedu unutrasnjeg i vanjskog prostora.

2. Zastarjelim ¢ini rog, uljani papir, vitraz.

3. Vraca “spoljni svijet” koji je prethodno bio zaklonjen vitrazima.
4. Preokrece korisnika u stav gledaoca.

¢) Stampa

1. Poboljsava danas, preko datumske linije.

2. Zastarjelim ¢ini jucer, sekvencijalno.

3. Vraca “pokrivenost”.

4. Preokrece se u “blage vijesti” (eng. soft news).

d) Kablovska televizija

1. Poboljsava kvalitet i raznolikost signala.

2. Zastarjelim ¢ini difuzijsko emitovanje, kuéna antena.
3. Vraca rani obrazac prenosa-emitovanja.

4. Preokret je prelazak na kuéno emitovanje.

I drugi autori su testirali tetradu medijskih efekata na razlicitim primjerima. Levinson
(2004) navodi primjer radija, za koji kaze da omogucava distribuciju ljudskog glasa
preko velike udaljenosti do masovne publike. Sa druge strane, zastarjelim ¢ini Stampu
kao masovni medij, jer razvojem radija zapravo prvu informaciju o nekom vaznom
dogadaju ¢ujemo na radiju, a tek kasnije proc¢itamo u novinama. Radio u fokus vraca
»gradskog glasnika®, koji je u velikoj mjeri bio zastario u Stampi. A kada se gurne do
svojih granica, akusti¢ni radio se preokrece u audio-vizuelni medij — televiziju.

Adam (2016) je primijenila Mekluanovu tetradu na primjer pametnog telefona
(eng. smartphone). Zakljucila je da pametni telefon povecava pristupacnost i
prakti¢nost interneta, tj. ubrzava komunikaciju u stvarnom vremenu, zatim smanjuje
(eng. obsolesce) upotrebu personalnih raunara i printera, a ozivljava linearni fokus
na mediju i upotrebu fotoaparata. Kada se gurne do krajnjih granica ,,... pamet-
ni telefon se pretvara u novi oblik kojem se vracaju izvorne karakteristike sa
potencijalnim evoluiranjem ka uredaju uvecane stvarnosti (npr. Poput GoogleGlass),
koji bi svoje korisnike mogli uciniti nesklonima njihovom okruZenju i na taj nacin
zapravo ograni€iti ljudsku interakciju umjesto da olaksaju komunikaciju” (Adam
2016: 5).

3. METODOLOSKI OKVIR

Polaze¢i od teorijskih postavki oca i sina Mekluana o tome kako se pri pojavi svakog
ljudskog artefakta, pa tako i tehnologija/platformi/medija mogu postaviti 4 klju¢na
pitanja pomocu kojih se analizira utjecaj i uloga tog artefakta u drustvu, u ovom radu
¢e biti predstavljena studija slucaja — primjena tetrade medijskih efekata na web
stranice/usluge za druStveno umrezavanje.

Pomocu ove teorije, navode autori, mogu se identificirati prosla, trenutna i, barem
djelimic¢no, predvidjeti buduca kretanja u vezi sa odredenim artefaktom, tehnologijom
ili medijem. Cilj ovog rada jeste ispitati utjecaj navedenih platformi/usluga u zivotima
ljudi i u drustvu uopce, tj. primjenom ove teorije ukazati na pozitivne i negativne
aspekte tih utjecaja.

Studija slucaja koristena je kao operativna, konceptualna, empirijsko-teorijska
metoda istrazivanja (Termiz 2004), a za potrebe ovog rada provedena je deskriptiv-
na studija slucaja (Thomas 2011). Uzorak je odabran na osnovu informacija o
slucajevima, odnosno odabrani su oni za koje se pretpostavlja da su bogati in-
formacijama koje su u fokusu istrazivanja. S tim u vezi, odabrani su paradigmatski
slucajevi (Flyvbjerg 2006, prema Mioci¢ 2018). Podaci su prikupljeni pomocu
opazanja i analize sadrZaja.

4.WEB STRANICE/USLUGE ZA DRUSTVENO UMREZAVANJE

U literaturi i svakodnevnom govoru sintagme ,,drustvene mreze* (eng. social
networks) 1 ,,drustveni mediji“ (eng. social media) Cesto se koriste kao sinonimi.
Medutim, postoji razlika izmedu ova dva pojma koju je nuzno razjasniti. Drustvene

mreze podrazumijevaju grupu ljudi koji se medusobno poznaju, odnosno koji su
povezani interpersonalnim vezama — prijatelji, saradnici, kolege (Cambridge
Dictionary, Merriam-Webster Dictionary). Drustveni mediji su ,,oblici elektronicke
komunikacije (poput web stranica za druStveno umrezavanje i mikroblogiranje)
putem kojih korisnici stvaraju internetske zajednice za razmjenu informacija, ideja,
licnih poruka i drugog sadrzaja (poput video zapisa)“ (Merriam-Webster Dictionary).
Dakle, drustvene mreze su strukture odnosno grupe ljudi koje udruzuje zajednicki
interes, dok su drustveni mediji platforme na kojima se pomocu internet i mobilnih
tehnologija komunikacija pretvara u interaktivni dijalog. U kontekstu u kojem danas
uglavnom percipiramo pojam drustvene mreze (kao $to su npr. Facebook, Instagram
ili TikTok), najkorektnije bi bilo upotrijebiti termin ,,web stranice/usluge za drustve-
no umrezavanje (eng. social networking sites/services) ili ,,drustvene mreze na
internetu®.

Prve online platforme za drustveno umrezavanje/druStvene mreze na internetu
nastaju krajem 90-ih godina proslog stoljeca, preciznije, prva platforma koja se moze
smatrati online dru§tvenom mrezom jeste Sixdegrees.com, formirana 1997. godine.*
Za razliku od ranije prisutnih stranica za upoznavanje odraslih, ove nove drustvene
platforme promovisu umrezavanje ljudi koji se ve¢ poznaju.

Sustina im je u kreiranju korisnickih profila, koji sluze kao online li¢na karta
korisnika, odnosno prostor koji svaki korisnik moze personalizirati u skladu sa svojim
zeljama. Osim §to mozemo kreirati vlastite profile, na online platformama za
drustveno umrezavanje mozemo napraviti listu “prijatelja”, odnosno onih korisnika
sa kojima Zelimo biti uvezani, te sa njima (ili javno) dijeliti informacije o sebi ili bilo
¢emu drugom (i to u razli¢itim oblicima: tekst-status, fotografija, video, link, itd.).
Nasi “prijatelji” potom mogu komentarisati ili dijeliti nase objave, kao i mi njihove,
i na ovaj nacin zapravo ulazimo u javni prostor druStveno uredene interakcije
(Petrovi¢ 2013). Nakon uspjeha Sixdegress.com pokrenute su druge druStvene mreze
poput Friendster 2002. i MySpace i Second Live 2003. godine. Petrovi¢ (2013) navodi
da polovina korisnika interneta zapravo koristi i spomenute online platforme za
drustveno umrezavanje.

Ekspanzija ovih platformi desila se izumom Facebooka, koji zasigurno danas
predstavlja sinonim za drustveno umrezavanje putem interneta. Facebook je 2004.
godine osnovao harvardski student Mark Zukerberg (Mark Zuckerberg) sa svojim
kolegama i cimerima Eduardom Saverinom (Eduard Saverin), Endruom Mekko-

4 Sixdegrees je na vrhuncu popularnosti imao oko milion korisnika i stotinu zaposlenih, ali se ugasio 2001. godine
(Linke 2011)

lumom (Andrew McCollum), Dastinom Moskovicem (Dustin Moskovitz) i Krisom
Hjuzom (Chris Hughes). U pocetku je ¢lan Facebooka mogao biti samo student
Harvarda, Sto se kasnije proSirilo na studente jo$ nekoliko univerziteta i viso-
koskolskih ustanova. Naposlijetku, od 2006. godine svako ko ima 13 godina i viSe,
moze se registrovati kao korisnik Facebooka. Popularnost ove mreze veoma je brzo
rasla Sirom svijeta, te je npr. 2011. godine bilo 750 miliona aktivnih korisnika (Linke
2011), 2017. godine ih je bilo 2 milijarde (Vajdijanatan 2018), a podaci iz 2020.
godine govore da ¢ak 2 i po milijarde ljudi koristi Facebook (Facebook Inc. 2020,
Omnicore Agency 2020, Statista.com 2020).

Podaci iz prvih 6 mjeseci 2023. godine govore da Facebook biljezi 2,9 milijardi
aktivnih mjesecnih korisnika u svijetu (Statista 2023), te da i dalje zauzima prvo
mjesto najvise koriStenih online platformi za druStveno umrezavanje. Uprava
Facebooka ovu kompaniju opisuje kao drustvenu mrezu i tehnolosku kompaniju, koja
je danas jedna od najvrednijih svjetskih kompanija.’ U oktobru 2021. godine
Facebook je promijenio ime. Osniva¢ Mark Zukerberg je pojasnio da Facebook
mijenja svoje korporativno ime u Meta, kako se ime kompanije vlasnice Facebooka,
Instagrama, WhatsAppa i Oculusa ne bi vezivalo samo za Facebook ve¢ za
sveobuhvatni brend.

Kevin Systrom, biznismen koji je zavrSio Stanford i 3 godine radio u Googleu
(Keen 2017), u ljeto 2010. godine pokrenuo je Instagram, drustvenu aplikaciju za
dijeljenje fotografija snimljenih pametnim telefonima korisnika. Najznacanija
karakteristika Instagrama bila je moguc¢nost upotrebe filtera, kako bi se amaterske
fotografije korisnika mogle jednostavno doradivati i unapredivati. Keen (2017)
navodi da je uspjeh Instagrama bio veoma brz: ¢im je objavljena, aplikaciju je
downloadovalo 25.000 korisnika iPhonea, a samo mjesec dana kasnije Instagram je
koristilo milion ljudi. Dvije godine kasnije, Instagram je imao 14 miliona korisnika,
Sto je odmah privuklo vlasnike Twittera i Facebooka koji su ponudili Systromu da
proda svoj “proizvod”. Zuckerbergova ponuda od milijardu dolara bila je dovoljna
Systromu, te je Instagram od sredine 2012. godine u vlasnistvu Facebooka. Vrtoglavi
rast Instagrama se nastavio, te je krajem 2012. godine u svijetu bilo 100 miliona
korisnika, a krajem 2019. godine ovu aplikaciju koristi milijardu ljudi (Omnicore
Agency 2020). Podaci iz oktobra 2023. godine pokazuju da Instagram koristi oko 2
milijarde ljudi (Statista 2023).

5 Facebook, Microsoft, Amazon, Apple i Google su takozvana velika petorka (Big Five) najuspjesnijih tehnolo-
$kih kompanija u svijetu (Facebook Inc. 2020).

Dostupne liste najpopularnijih (ili najvise koristenih druStvenih medija) djelimi¢no
su razlicite u zavisnosti od toga da li su izradene na osnovu broja aktivnih korisnika,
ukupnog broja korisnika, vremena provedenog koriste¢i ih ili broju klikova na njihov
link. Na svima, ipak, u prvih 10 su upravo drustvene mreze / web stranice ili usluge
za drustveno umrezavanje, od kojih je Facebook na prvom mjestu. Tokom drugog
kvartala 2023. godine Meta navodi da 3,88 milijardi ljudi svakog mjeseca koristi
barem jedan od osnovnih proizvoda ove kompanije (Facebook, WhatsApp, Instagram
ili Messenger).

5. STUDIJA SLUCAJA: PRIMJENA TETRADE MEDIJSKIH
EFEKATA NA WEB STRANICE/USLUGE ZA DRUSTVENO
UMREZAVANJE

S obzirom na sve intenzivniju upotrebu web stranica/usluga za drustveno umre-
zavanje i ogromne brojke aktivnih korisnika, sati provedenih na ovim platformama
itd., ¢ini se opravdanim propitati utjecaj ovih platformi na nase zivote. To ¢emo uciniti
primjenom tetrade medijskih efekata i postavljanjem cetiri kljucna pitanja.

1. Sta poboljsavaju/pojacavaju?

Web stranice/usluge za drustveno umrezavanje omogucavaju korisnicima da
kreiraju svoju online licnu kartu i predstave se kroz tekstualne objave, fotografije i
videa, kao i da dijele linkove drugih online izvora. Ove stranice/usluge omogucavaju
(poboljsavaju) i povezivanje ljudi koji su fizicki veoma udaljeni, te inteziviraju
njihovu medusobnu komunikaciju. Ilustrirat ¢emo to primjerima Facebooka i
Instagrama.

Instagram omogucava brzo i jednostavno kreativno izrazavanje pojedinaca, koji
uz pomo¢ Instagram filtera mogu poboljsati vlastite kreativne proizvode — fotografije
ili videa. Osim fotografija, od 2011. korisnicima Instagrama je omoguceno da u svoj
profil dodaju informacije o sebi. Isticanje pojedinaca, potom uvezivanje i pronalazak
istomisljenjika medu korisnicima, dodatno je ohrabreno uvodenjem posebnih oznaka
na sadrzajima, takozvanih hestegova (eng. hashtag) 2011. godine. Osim objave
fotografija i videa kao objava (eng. post), od 2016. godine korisnici mogu ,,pricati
kratke price” (Instagram Stories) — tj. objavljivati 24-satne fotografije i videa koji
nestaju. Pocetkom 2017. godine i Facebook je pokrenuo opciju Facebook Stories,

6  Cumulative number of monthly Meta product users as of 2nd quarter 2023, Statista.com. Dostupno na:
https://www.statista.com/statistics/947869/facebook-product-mau/ , prisupljeno 25. 10. 2023. godine

koja omogucava korisnicima da ucitaju fotografije i videozapise koji nestaju nakon
24 sata, a 2022. godine pokrece uslugu Facebook Reels u vise od 150 zemalja za
kreatore Sirom svijeta, kako bi prosirili svoje zajednice. Razvojem usluge za razmjenu
poruka — Facebook Messengera, koji je prvobitno bio kreiran kao chat 2008. godine,
da bi sredinom 2011. godine postao samostalna mobilna aplikacija, Facebook je
omogucio brzu komunikaciju u realnom vremenu i to pomoc¢u razmjene tekstualnih
poruka, ali i audio i video poziva. Instagram takoder od 2013. godine omogucava i
interakciju medu korisnicima putem privatnih poruka putem opcije Instagram Direct.

Sa druge strane, kada je krajem 2007. godine Facebook omogucio kompanijama
ili institucijama da kreiraju svoje stranice/profile na Facebooku, dao im je prili-
ku da time privuku pratioce i kasnije im prodaju usluge putem tih stranica. Dak-
le, uvodenjem oglasavanja na Facebooku pobolj$ano je poslovanje i efikasnost
kompanija. Instagram 2013. godine uvodi sponzorisano oglasavanje na objavama u
SAD-u, a ve¢ 2014. godine uvodi i skup poslovnih alata namijenjenih brendovima,
koji nude uvide i analitiku u vezi s njihovom upotrebom mreze za dijeljenje slika.
0d 2015. godine Instagram oglasavanje je dostupno u cijelom svijetu.

Oglasavanje na web stranicama/uslugama za druStveno umrezavanje zasigurno je
poboljsalo poslovanje kompanija, s obzirom na podatke o sve ve¢em ulaganju upravo
u ovu vrstu oglaSavanja. U Izvjestaju ,,Oglasavanje i marketing na druStvenim
mrezama Sirom svijeta — statistika i Cinjenice® (Statista 2023) se navodi da je
potrosnja na oglasavanje na drustvenim mrezama u toku 2023. godine iznosila
priblizno 270 milijardi americkih dolara, a ocekuje se da ¢e rashodi premasiti granicu
od 300 milijardi dolara do 2024. godine.

Osim §to zaraduju kompanije, web stranice/usluge za druStveno umrezavanje su
omogucile i korisnicima/pojedincima da od svojih fotografija i videa zarade’, to jeste,
ako imaju veliki broj pratilaca, mogu postati interesantni oglasivac¢ima koji se danas
sve ceSce fokusiraju na ljude koji imaju utjecaj na odredeno trziSte (potencijalne
kupce), a ne na ciljno trziSte kao cjelinu®. Korisnici Instagrama koji su popularni
(imaju veliki broj pratilaca) saraduju sa brendovima i promoviraju njihove proizvode

7  Podaci o zaradama najpopularnijih kreatora na web stranicama/uslugama za drustveno umrezavanje pokazuju
da je npr. 50 najboljih kreatora na web stranicama/uslugama za drustveno umrezavanje na Forbesovoj listi
iskoristilo svojih 2,6 milijardi pratilaca kako bi ostvarili zaradu od procijenjenih 700 miliona dolara u 2023.
godini. Vise na: https://www.forbes.com/sites/stevenbertoni/2023/09/26/top-creators-2023/?sh=5b3965534c0c
, pristupljeno 28. 10. 2023. godine

8  Podaci Influencer Marketing Huba pokazuju da ¢e u 2023. godini brendovi potrositi oko 21 milijardu dolara
na takozvani creator marketing, u odnosu na samo 1,6 milijardi dolara prije sedam godina. Dostupno na:
https://www.forbes.com/sites/stevenbertoni/2023/09/26/top-creators-2023/?sh=5b3965534c0c, pristupljeno 28.
10. 2023. godine

i usluge, ¢ime zapravo postaju utjecajni prema osobama koje ih prate. Relativno nova
profesija influensera (eng. influencer) svoj procvat je dozivjela upravo na online
platformama za druStveno umrezavanje poput Instagrama.

2. Sta &ine zastarjelim ili $ta zamjenjuju?

Web stranice/usluge za druStveno umrezavanje cesto Cine zastarjelim ili
zamjenjuju face to face komunikaciju medu ljudima. Studija koju je provela Kujath
(2010) potvrdila je da se korisnici Facebooka i MySpacea viSe oslanjaju upravo na
ove servise za meduljudsku komunikaciju nego interakciju licem u lice. Subramanian
(2017) je kroz istrazivanje utvrdio da je zbog ekspanzije web stranica/usluga za
drustveno umrezavanje reducirana face to face komunikacija medu mladima, te ¢ak
upozorio da su zbog toga mladi izgubili znacajne socijalne vjestine. Lenhart (2012)
takoder tvrdi da se socijalne vjeStine tinejdZzera smanjuju zbog nedostatka ko-
municiranja licem u lice, a Steiner-Adair i Barker (2013) su naveli da bi tinejdzeri
koje su anketirali u svom istrazivanju radije trazili informacije od ljudi na svojim
profilima na Facebooku, umjesto da komuniciraju licem u lice. Mnogi istrazivaci,
poput ovdje istaknutih, koji su propitivali utjecaj sve dominantnijeg koristenja web
stranica/usluga za drusStveno umrezavanje za komunikaciju, apeluju da ovu ko-
munikaciju ipak koristimo kao produzetak (ekstenziju), a ne zamjenu komunikacije
licem u lice.

Web stranice/usluge za drustveno umrezavanje su ulinile zastarjelim i
dugo/opsiro izrazavanje putem pisane rijeci, poput onog koje smo prakticirali npr.
prilikom pisanja pisama. Zapravo, Subramanian (2017) pojaSnjava da su web
stranice/usluge za drustveno umrezavanje utjecale na tehniku pisanja na nekoliko
nacina: piSemo sazeto, kratko, ali i vrlo Cesto zanemarujemo ispravnu upotrebu
pravopisa i gramatike zbog brzine komunikacije i sve ¢e$¢e upotrebe skracenica. lako
su npr. i e-mailovi i SMS poruke ucinili zastarjelim pisanje pisama i razglednica
mnogo ranije, rast i razvoj web stranica/usluga za drustveno umrezavanje je to u
znacajnoj mjeri intenzivirao. Kao primjer mozemo izdvojiti Instagram u kojem je
primarni fokus na foto i video sadrzajima, ili npr. Twitter, koji ograni¢ava broj
karaktera koji moze sadrzavati jedna objava.

Web stranice/usluge za drustveno umrezavanje zastarjelim ¢ine privatnost, jer na
njima objavljujemo mnoge detalje iz privatnog i poslovnog zivota, otkrivamo gdje
smo putovali, Sta smo jeli, a Sta obukli, Sto se smatra pozeljnim ponasanjem i zapravo
namece kao drustvena norma.

Boyd (2008) istice da se privatnost ranije uzimala zdravo za gotovo jer je bilo
lakse ne dijeliti nego dijeliti informacije o sebi, ali se sa pojavom i usponom web
stranica/usluga za druStveno umrezavanje, jednacina izmijenila. Sa druge strane,
Papacharissi i Gibson (2011, prema Miguel 2012) navode da web stranice/usluge za
drustveno umreZzavanje njeguju prakse koje podsticu korisnike da po defaultu budu
viSe javni. Zurbriggen et al. (2016) navode da web stranice/usluge za druStveno
umrezavanje predstavljaju paradoks privatnosti: dok vecina korisnika istice da su
zabrinuti za svoju privatnost, istovremeno dijele ogromne koli¢ine li¢nih podataka
na platformama. Miguel (2012) zakljucuje da su ove platforme novi alati za druzenje
i komunikaciju uprkos ogromnim rizicima izlozenosti, to jeste da sve veca potreba
da budemo hiperpovezani, prevazilazi zabrinutost u vezi sa privatnoscu.

3. Sta vraéaju, a §to je bilo zamijenjeno?

Web stranice/usluge za drustveno umrezavanje omogucile su nam da budemo
svima (eng. any to any). Aldardasawi (2017) kaze da je Facebook doprinio da svijet
bude ne globalno selo, ve¢ kvart u kojem su svi prisutni i pozvani da diskutuju.
Cooper (2020: 50) smatra da: ,,Drustveni mediji kao $to su Twitter, YouTube,
Facebook, itd. sigurno vrac¢aju pleme i mnoge obicaje plemenske komunikacije®. S
druge strane, ogranicenje broja znakova u objavama na Twitteru je npr. vratilo u fokus
neku vrstu ,.telegrafskog govora®, poput ranije viSe koristenih telegrama ili SMS-ova
(Stoa Daily 2023).

Korpijaakko (2015) smatra da je npr. Facebook u fokus vratio i ukljuc¢enost
zajednice u zivote ljudi, jer je zajednica izvan mreze postala fragmentirana.
Omogucavajuc¢i nam da budemo (pro)aktivni ucesnici u razmjeni informacija u
javnom prostoru, web stranice/usluge za drustveno umrezavanje omogucile su i
vracanje fokusa na drustveno-politicke akcije, jer ove stranice/usluge poticu ljude da
dijele informacije i pridruze se ciljevima koji $ire demokratiju i revitaliziraju politiku.
Na web stranicama/uslugama za druStveno umrezavanje nastao je i takozvani hesteg
aktivizam, to jeste vrsta aktivizma koja podrazumijeva dijeljenje i /ajkanje objava
kao ¢in borbe za opce dobro, zastitu ljudskih prava ili rjeSenje odredenih problema
u drustvu. Ovakva vrsta aktivizma, pojasnjavaju autori (Bernard 2018; Zulli 2020),
moze pomo¢i podizanju svijesti o odredenom vaznom pitanju (ugrozavanju necijih
prava i sli¢no), ali i direktno utjecati da se aktivizam iz mreznog preseli u vanmrezni
svijet. Zulli (2020: 199) navodi primjer pokreta Black Lives Matter: ,,Za pokret Black
Lives Matter, aktivnosti na druStvenim mrezama (npr. tweeting hashtag

#BlackLivesMatter) prethodile su izvanmreznom organiziranju (Freelon et al. 2016)
i bile su kljucne za uspostavljanje veza i mobilizaciju vanjskih resursa van mreze,
¢ime se proSiruje doseg i utjecaj pokreta (Mundt et al. 2018)*“. S druge strane, postoje
1 kritike ovakvog aktivizma, koje govore da su online aktivisti zapravo pasivni i da
se ukljucuju u onoj mjeri koja im ne iziskuje napor i izlazak iz zone komfora (Lee i
Hsieh 2013).

Web stranice/usluge za drustveno umrezavanje, poput Facebooka i Instagrama, u
fokus vracaju i kreiranje foto albuma, sada u digitalnoj formi. To se oslanja na
intenzivnu upotrebu fotoaparata integrisanog u pametne telefone. Interesantno
zapazanje autorice Korpijaakko (2015) jeste i da ove stranice/usluge u fokus vracaju
i ,rije¢i mudrosti*, odnosno inspirativne misli, koje ljudi dijele jedni sa drugima
putem statusa i objava, Sto se ranije dogadalo samo u okruzenjima vjerskih objekata,
na knjizevni m i sli¢cnim okupljanjima.

4. Sta proizvode/postaju kada dostignu svoj maksimum?

Kada dostignu svoj maksimum, web stranice/usluge za druStveno umreZavanje
mogu pokazati svoju ,mracnu stranu“. Naime, ljudi mogu postati opsjednuti
prikupljanjem lajkova na svojim objavama ili fotografijama’, te ovisni o potrebi da se
na ovim platformama predstave u najboljem mogucem svjetlu (Rutovi¢ 2011). To moze
imati ozbiljne psiho-socijalne posljedice, poput egocentri¢nosti, narcizma ili patoloske
ovisnosti (Appel et al. 2016; Cohen et al. 2017; Faelens c6et al. 2021). Kada dostignu
svoj maksimum web stranice/usluge za druStveno umrezavanje mogu doprinijeti sve
tezem razlikovanju stvarnosti od virtuelnog svijeta. Pretjerana upotreba Instagram filtera
moze u potpunosti izmijeniti originalnu, stvarnu sliku osobe, mjesta ili samog zivota.
Instagram filtere zapravo se kritizira da namecu ideale ljepote koji mogu opteretiti lju-
de da trebaju izgledati ,,savrSeno*, imati odredene proporcije lica i tijela da bi bili
prihvaceni — lajkani ili praceni (Wagner et al. 2016; Lee and Lee 2021). Instagram
influensere se takoder nerijetko kritizira da promoviraju i name¢u norme potrosackog
drustva, dok se u drugi plan stavljaju emocije i nematerijalne vrijednosti.

Na web stranicama/uslugama za drustveno umrezavanje ljudi vrlo lako mogu preci
granicu u objavama pa objaviti podatke koji se mogu zloupotrijebiti, poput lokacije,
adrese, broja bankovnog racuna, fotografije licne karte i slicno. Potencijalna opasnost
je upravo prikupljanje nasih digitalnih otisaka pomocu algoritama i distribucija istih
tre¢im licima ili oglasivacima.

9  Godine 2009. na Facebooku se pojavila opcija ”svida mi se” (eng. like), $to predstavlja jedan od najvise
koristenih alata na Facebooku.

Jedna od najvecih kontroverzi u vezi sa sigurno$cu nasih licnih podataka na Facebooku
potresla je svijet 2018. godine. Zvizda¢ je tada otkrio da je britanska politicka
konsultantska firma Cambridge Analytica prikupila 50 miliona Facebook profila i koristila
licne podatke preuzete neovlasteno pocetkom 2014. godine, kako bi izgradila sistem koji
bi mogao profilirati pojedinacne glasace u SAD-u i ciljao ih personaliziranim politickim
reklamama.'® Osniva¢ Facebooka Mark Zuckerberg odbacio je optuzbe da korisnici
Facebooka nemaju dovoljno kontrole nad svojim podacima, te uz izvinjenja najavio
reforme 1 pojaCavanje zastitnih mehanizama za podatke korisnika.

Zahvaljujuéi digitalnim otiscima, koje besplatno i svojevoljno ostavljamo u
digitalnom prostoru, ,,divovi interneta®, medu kojima su i web stranice/usluge za
drustveno umrezavanje, kreiraju bazu podataka o nama, to jeste kreiraju na$ profil i
na osnovu toga nam putem naloga na ovim stranicama/uslugama ,,serviraju* sadrzaje
koji odgovaraju nasim vrijednostima, Zeljama, interesima (Vuceti¢ 2019; Vajzovic et
al. 2021). Tako se kreiraju filter mjehuri¢i u kojima ¢ujemo samo sopstvene (i slicne
svojima) stavove, koji nam se kao eho vracaju u nasoj takozvanoj eho komori. O
personalizaciji internet prostora i eho komorama prvi je govorio Eli Parsier u knjizi
The Filter Bubble (2011), pojasnjavajuci da se za nas na internetu kreira jedinstveni
univerzum informacija personaliziran prema nasim prethodnim aktivnostima. Na-
Sa paznja je dakle sve viSe usmjerena samo na odredene teme, koje potvrduju ili
ucvrséuju nasa stajalista i o kojima razgovaramo sa sebi sli¢nima.

Osim toga, Hibert (2018) podsje¢a da smo svi mi korisnici web stranica/usluga
za druStveno umrezavanje zapravo neplaceni digitalni radnici, te da: ,,Besplatnim
kreiranjem online sadrzaja digitalni radnici postaju izvor zivog kapitala, danas ‘svaki
click moze biti izmjeren, svaki djeli¢ podatka izrudaren, svaki pregled trzi$no okrenut
protiv korisnika’” (Taylor 2014, prema Hibert 2018: 54). Ova konstatacija djeluje
kao prosvjetljenje, jer je ocigledno da veoma mali broj (nas) digitalnih radnika, uopce
razumije da velike kompanije poput Mete zapravo postoje zahvaljuju¢i naSim
podacima, statusima, fotografijama, objavama, odnosno zahvaljuju¢i naSem radu.
Osim $to za njih besplatno radimo, besplatno i nepovratno im ostavljamo milione
digitalnih otisaka i podataka o nama, nasim navikama, Zeljama, potrebama. Ishodiste
moc¢i ovih giganata zapravo leZi u ¢injenici da oni imaju moguénost da akumuliraju
podatke iz korisnickih profila, ,,... Sto privlaci interes komercijalnih subjekata,
politickih kampanja, vlada i strvinarskih industrija da nadgledaju, monetiziraju,
kontroliraju i predvidaju ljudsko ponaSanje” (Hibert 2018: 62).

10 Vise na https://www.theguardian.com/news/2018/mar/17/cambridge-analytica-facebook-influence-us-election
, pristup: 22. 07. 2023.

PREOKRECU SE U:
egocentri¢nost, patolosku
ovisnost, ugroZavanje
privatnosti, zloupotrebe
podataka

POBOLJSAVAJU:
povezivanje ljudi,
komunikaciju, izraZavanje,
poslovanje i zaradu

STRANICE/USLUGE
ZA
DRUSTVENO
UMREZAVANJE

ZAMJEN]JUJU:
privatnost,
face to face komunikaciju,
opsirno izraZavanje putem
pisane rijeci.

VRACA]JU:
uklju¢enost zajednice u
Zivot ljudi, proaktivnost,
kreiranje foto albuma,

Mustracija 2: Tetrada medijskih efekata: web stranice/usluge za drustveno umrezavanje

Ilustracija 2 sazima prethodno navedene tvrdnje, tj. Sta to web stranice/usluge za
drustveno umrezavanje poboljSavaju, zamjenjuju, vracaju, a u $ta se (mogu)
preokrenuti. Ova lista dakako nije konacna, niti jedina tacna, jer kako je u uvodnom
teorijskom dijelu rada navedeno — i sami autori teorije tetrada medijskih efekata
naglaSavaju da ne postoje jedinstveni niti kona¢ni odgovori na Cetiri postavljena
pitanja. Odgovori ponudeni u ovom radu mogu se posmatrati samo kao jedan od
pokusaja pronalaska ,,zakonitosti* web stranica/usluga za drustvéeno umrezavanje i
njihovih utjecaja na naSe zivote danas, odnosno, mogu posluziti kao osnova za
promisljanje i dalje analiziranje ovih digitalnih agora.

5. ZAKLJUCAK

Svjesni duboke uronjenosti u digitalni okean, ne smijemo prestati posmatrati i kritic-
ki valorizirati okruzenje u kojem smo svakodnevno i sve duze prisutni, bilo da
komuniciramo sa prijateljima, Citamo vijesti, istrazujemo, gledamo filmove ili
kreiramo vlastite sadrzaje. Podaci o broju korisnika web stranica/usluga za drustveno

umrezavanje, poput Facebooka i Instagrama'’, upravo potvrduju da smo snazno
,zagrizli digitalni kolac*, te da trebamo propitivati kakav to utjecaj ima na nase Zivote.

Primjenom teorije oca i sina Mekluana na navedene artefakte uvidjeli smo kako
na$ boravak na ovim digitalnim agorama moze imati i benefite, ali i izazove 1
opasnosti. Pozitivni aspekti svakako su poboljSana i ubrzana komunikacija i po-
vezivanje ljudi, moguc¢nosti kreativnog izrazavanja, udruzivanje i borba za zajednicke
ciljeve, ali i zarada. Negativni aspekti kre¢u se od potencijalno loSeg utjecaja na
mentalno zdravlje korisnika, patoloske ovisnosti, sve tezeg razlikovanja stvarnog i
virtuelnog svijeta, bivanja zarobljenim filter u mjehuri¢ima, pa sve do ugrozavanja
liénih podataka i sigurnosti. Nuznost razumijevanja da se velika algoritamska
masinerija nalazi sa druge strane ekrana nasih crnih kutija neophodna nam je kako
bismo razbijali filter mjehurice u kojima se nalazimo, te kriticki propitivali
informacije i sadrzaje koje kruze digitalnim prostorom. Primjena tetrade medijskih
efekata moze nam biti znacajan alat za propitivanje utjecaja i uloge razlicitih ljudskih
artefakata/tehnologija/medija u naSim zivotima, poput web stranica/usluga za
drustveno umrezavanje, kako se ne bismo olako prepustili korporativnoj verziji i viziji
buducnosti.

TETRAD OF MEDIA EFFECTS AND SOCIAL
NETWORKING SITES/SERVICES

Summary

By asking the question: "What general, testable claims can be made about all media?", Marshall and
Eric McLuhan (1988) sought to establish "laws of media" that could be tested, proven, or disproved by
anyone, anywhere, anytime. They formulated these "laws" through four questions that can be asked
upon the appearance of or regarding any human artifact/technology/media. The importance of this theory
is indisputable insofar as its application can identify past, current, and at least partially predict future
trends related to some human artifact/technology/media. In this paper we applied this theory to the
websites/services for social networking, considering the increasingly widespread and intensive use of
these sites/services in the world. Positive aspects are improved and accelerated communication and
connection of people, opportunities for creative expression, association and struggle for common goals,
and also earnings. The negative aspects range from a potentially bad impact on the user's mental health,
pathological addiction, the increasingly difficult distinction between the real and virtual world, being

trapped by filter bubbles, all the way to endangering personal data and security.

